
1321 febrer 13. València 

Jaume II als prohoms i a la universitat de la ciutat de Girona. Ateses les inclemències del temps, els informa 
que cal posposar la celebració de les Corts Generals fins a la festivitat de Sant Joan, ja que han 
aconsellat al rei que no es desplaci a llocs freds mentre estigui convalescent. 

A.  Original: AHCG, Lletres Reials. 235 × 200 mm. Estat de conservació regular a causa de la presència de dues taques 
d’humitat que afecten algunes paraules del text. Restituïm les lletres que manquen d’acord amb el context. 1: A la ciutat de 
Gerona. Segell comú: 85 mm aprox. Lletra oberta. 2: Alongament de corts (escriptura coetània).  

Iacobus, Dei gratia rex Aragonum, Valencie, Sardinie et Corsice comesque Barchinone ac Sancte 
Romane Ecclesie vexillarius, ammiratus et capitaneus generalis, ffidelibus suis probis hominibus et 
universitati civitatis Gerunde, salutem et gratiam.  

Significamus vobis quod licet, ut bene recolimus, deberemus in instanti Carniprivio Quadragesime 
cathalanis generalem curiam celebrare secundum ordinaciones generalium Cathalonie curiarum, quia tamen 
post recessum nostrum a regno Aragonum, ubi quedam ardua et necessaria negocia, ut vos audivisse 
credimus, peragere habuimus, nondum tunc a longua et periculosa infirmitate, qua lacessiti diu fuimus, 
sinceriter liberati, ad regnum Valencie venissemus, ob aliqualem nostre persone recreacionem et ut 
perplexitatem multorum negoc[ior]um, que plerumque non bene valentes ad recidi-vum agitant et offendunt, 
aliquamdiu possemus evade[re]. Inibi, cum iam yemalis temporis intemperies caducissent, quamquam 
intencio nostra foret ut ad partes Cathalonie nostrum pro celebracione dicte curie dirigeremus progressum, fuit 
multorum peritorum consilium fisicorum ut ipsas partes Cathalonie, in quibus maiora frigora quam hic non est 
dubium invalescunt, que nimium tam in itinere quam alias statui nostro communia nunc potissime propter 
novam convalescenciam advenirent, nullatenus vellimus appetere, cum hoc facere absque nostre persone 
manifesto periculo non possemus. Nos autem, conside-rantes causam hanc et scientes e certo vos et alios 
fideles nostros persone nostre prosperum, sanum et incolumen statum vestris deside-riis eficaciter affectare et 
faciliter quodcumque propterea providerimus supportare, moti necessario ex premissis, celebracionem dicte 
curie usque ad instans festum Sancti Iohannis mensis iunii duximus elon-gandam. Hec autem vobis significare 
curavimus, ut de tam neccessaria causa prolongacionis huiusmodi vobis constet, significantes vobis quod 
iuxta ordinacionem curie Cathalonie generalis nos per duos menses ante dicte celebracionis predicte curie 
vobis intimare curabimus si in civitate Ilerde, ubi hoc anno secundum ordinaciones ordinarie celebrandam est, 
curia celebrabitur supradicta aut locum, si locum mutare voluerimus ubi curiam celebrabimus prelibatam. 
Quorum locorum altero quo celebrabitur, nos propterea, Deo duce, tunc intererimus et quo vos sindicos et 
procuratores ydoneos cum sufficienti posse faciatis adesse. 

Data Valencie, idus ffebruarii, anno Domini millesimo CCCo vicesimo. Subscripsit Guillelmus.* 

